
Novas

A Rolada empeza curso 
o 7 de setembro

20 anos do filme  
“O Bosque animado”

Solicitude das axudas para 
entidades e das bolsas escolares

San Sadurniño volve converterse en plató de 
cine na primeira fin de semana de setembro

Sábado 27 de agosto:  
XIII Feira Rural de San Sadurniño
A finca da Cortiña converterase o último sábado de agosto no 
lugar de referencia para reivindicar, un ano máis, o potencial 
que ten o noso medio rural como espazo vivo e cheo de 
oportunidades para un desenvolvemento sostible. A Feira 
Rural chega á 13ª edición con moita variedade de produto 
fresco e elaborado, maquinaria, flor e planta, artesanía e 
artigos de segunda man. Ademais tamén haberá tres 
exhibicións caninas, catas, obradoiros infantís, sorteos e o 
tradicional concurso de froita autóctona da zona con premios 
para os mellores lotes. 
 
Este ano un dos protagonistas será o Centro de transformación 
agroalimentaria A Fusquenlla, que está botando a andar en Moeche coa 
elaboración das primeiras conservas de horta e froita, principalmente 
marmeladas, pezas confeitadas en almibre e zumes.  
 
Na Feira Rural poderemos probar algúns dos seus produtos e 
informarnos sobre como entrar formar parte deste proxecto 
colaborativo que nos ofrece os medios e a formación necesaria para 

dárlles aos excedentes da terra -e ao mel- un maior valor engadido. 
Podedes ampliar información na web www.afusquenlla.gal. 
 
Pero o sábado 27 de agosto teremos máis cousas nun programa 
ininterrompido que arrancará ás 10 da mañá e que se prolongará ata 
pasadas as 8 da tarde: visitas á horta de conservación de froiteiras Carlos 
Fornos con prácticas de poda e enxertado, obradoiros de lambetadas 
con froita para a rapazada, exhibición de acurrado de ovellas con cans e 
concurso morfolóxico da Raza Can de Palleiro, demostracións de 
zapataría artesá, sorteos de vales canxeables no comercio local, música 
ao vivo coa AC Aires da Ría, cantares do Cego de Matamá e Aldariña de 
Candeán... e, por suposto, o o concurso de froita no que cumprirá 
inscribirse o mesmo día. 
 
Toda a información sobre a feira pode consultarse na web 
www.sansadurnino.gal, onde tamén se encontran as bases do 
concurso da froita autóctona e as follas de solicitude para os expositores 
e expositoras que queiran vir vender o seu produto. O último día para 
solicitar espazo nos sendeiros da Cortiña é o 23 de agosto ás 14:00h. 

Regresa o  
Chanfaina Lab

Tras dous anos de parón, volve o encontro audiovisual Chanfaina Lab 
que nos últimos anos converteu San Sadurniño en referente da 
creación audiovisual. O evento desenvolverase os días 1, 2, 3 e 4 de 
setembro, xuntando nunha mesma contorna colaborativa a cineastas 
locais e a nomes de fóra de San Sadurniño co obxectivo de que 
compartan a experiencia de crear nunha fin de semana unha peza 
audiovisual de temática libre pero que represente dalgún xeito a 
paisaxe física e/ou humana de San Sadurniño. 
 
Así, o xoves 1 e venres 2 de setembro, o director Fran X. 
Rodríguez ofrecerá un taller técnico centrado na montaxe e outro 
na correcta gravación de sonido directo. Fai falla inscrición 
previa. 
 
Na noite do xoves estréase a sección “Clásicos Chanfaina Lab”, 
que recupera varias das pezas producidas en edicións anteriores, a 
xeito de resume da “paisaxe humana de San Sadurniño”. 
 
Ao longo do venres comezarán a chegar as creadoras e creadores 
participantes, que se reunirán á tardiña na tradicional “Eira de 
cineastas”, momento de presentarse e de mostraren un fragmento 
representativo da súa obra. Antes diso plantarán na Cortiña unha 

árbore conmemorativa da presente edición e visitarán exposición “20 
anos de O bosque Animado”. 
 
O sábado 3 de setembro será un día de gravacións polo territorio 
que concluirá á noite coa proxección especial e gratuíta de 
“Malencolía”, último filme de Alfonso Zarauza. Será o propio 
director quen presente a película, que irá seguida dun pequeno 
coloquio sobre a creación audiovisual en Galicia. 
 
O domingo 4 de setembro, segundo día de gravacións en distintos 
puntos do noso concello, a xornada rematará á tarde coa proxección das 
producións dirixidas en 2021 e 2022 por cineastas que participan ou 
participaron no Chanfaina. 
 
Os horarios definitivos dos obradoiros e das proxeccións publicaranse 
dentro duns días na web municipal. Porén, quen queira ir anotándose 
nas actividades formativas -gratuítas-, facer unha curta durante esa fin 
de semana ou botar unha man na produción -axudándolle ás creadoras 
e creadores a localizar, facéndolles de guía polo territorio,  
colaborando na parte técnica, etc.-, pode enviar un correo a  
agustin.perez@sansadurnino.gal ou chamar ao teléfono 616 332 919. 
As curtas do VII Chanfaina Lab estrearanse no mes de febreiro. 



Novas Novas

Neste mes abrirá a convocatoria 
de subvencións para Cultura e 
Deportes

O Consello de Participación Veciñal reunido a finais do pasado mes de xuño deulle o seu visto e prace ás bases das axudas 
dirixidas a asociacións e clubes deportivos do municipio con idea de que puidesen ser aprobadas no pleno ordinario de xullo. 
Porén, finalmente as bases aprobáronse na Xunta de Goberno Local, de maneira que no momento de redactar esta información 
estábase á espera de que saísen publicadas no Boletín Oficial da Provincia e que, polo tanto, se abrise o prazo de solicitude. Nese 
momento informarase a través da páxina web e das redes sociais (o prazo posiblemente xa estea aberto cando este Novas 
empece a chegar ás casas).

A partida total para actividade de asociacións veciñais e culturais 
ascende a 16.000 euros, co límite máximo de 5.000 euros de axuda e 
1.000 máis se se dispón de local en propiedade ou en réxime de 
aluguer. 
 
En Deportes o orzamento global é de 10.000 euros, cuxa distribución se 
fará seguindo cinco criterios: unha partida de 600 euros para entidades 
que non teñan equipos  de deportes olímpicos, 4.900 para aquelas que 
si participen en competicións de deportes olímpicos -segundo o 
número de licenzas-, 500 euros para mantemento de instalacións en 
propiedade ou alugadas, 2.000 euros por número de equipos por 
categoría e 2.000 euros para distribuir por programa presentado, en 
base ao importe do orzamento que se propoña na solicitude (ata os 

1.000 euros outórganse 0,50 puntos, e o baremo vai incrementándose 
até os 5 puntos que se poderán obter por orzamentos superiores aos 
10.000 euros). 

 
Tanto en Cultura como en Deportes, os colectivos deberán xustificar  a 
contía concedida máis un 20% a maiores. A xustificación debe 
acompañarse das copias das facturas oficiais dos gastos efectuados e 
dos resgardos das transferencias correspondentes se os pagamentos 
superan os 100 euros. 

 
As bases e as follas de solicitude poderán descargarse no seu momento 
desde a web municipal. 

“Pingas de cores” na 
 Galería do Concello

Na galería municipal permanece exposta ata fin deste 
mes de agosto a colección “Pingas de cores”, formada 
por 26 cadros de pintoras locais. O fío condutor das obras 
é precisamente a orixe das súas autoras -practicamente 
todas mulleres de San Sadurniño-, posto que os temas 
tratados son todos distintos  e mesmo é imposible 
encaixar os cadros nun mesmo estilo ou corrente. Hai de 
todo: bodegóns, arte abstracta, arte urbana, pintura 
figurativa, paisaxes, etc., resultado da mirada de máis 
dunha vintena de persoas afeccionadas a expresárense 
cos pinceis.  
 
Felicitas Rañales, Cruz Piñón, Alicia Aneiros, Noa Facal, 
Mari Carmen González, Elena López, Belucha Tuimil, 
Carmen Bouza, Marina Díaz, Catalina Rodríguez, Montse 
Fernández, Cristina Calvo, Marina Prieto, Maruxa do 
Zoqueiro, Mercedes Hermida, Xela Barro, Rosalía Íñiguez, 
Marián Arroyo, Vera Fernández, Ana Lamas, Natalia 
Pérez, Paula Rañal e Elena Romero dan boa conta da súa 
arte nunha exposición compartida coa obra do 
desaparecido Xosé Meizoso. 
 
Meizoso, natural de Anca pero residente en San 
Sadurniño, deixou pintados en óleo e primorosas 
acuarelas numerosos recunchos do noso territorio. Parte 
deles podemos admiralos xuntos por primeira vez gracias 
ás veciñas e veciños que cederon as obras para esta 
exposición. 

Ruta histórica entre os  
castelos de Naraío e  
Moeche
O Concello de Moeche organiza un percorrido  entre os castelos de Naraío e Moeche  guiado por 
Ramón Carballeira, técnico de Turismo de concello veciño e bo coñecedor de ambas 
fortalezas e da súa historia compartida, sobre todo o capítulo referido ás Revolucións 
Irmandiñas de finais do século XV que, ao parecer, tiveron aquí dous dos seus principais 
focos. 
 
O itinerario, previsto para o venres 26 de agosto a partir das 16:00h, farase en coche 
saíndo de Naraío con destino a Moeche e facendo varias paradas en localizacións 
destacadas polo seu valor patrimonial e histórico, de maneira que esta proposta será 
tamén unha magnífica oportunidade para descubrir ou comprender mellor o medievo 
galego, unha época de transición que trouxo canda si grandes cambios sociais e culturais. 
 
A actividade, que conta coa colaboración do Concello de San Sadurniño, é gratuíta e require 
inscrición previa chamando ao 981 404 006 ou mandando un correo a turismo@moeche.gal  

ata o 31 de agosto

venres 26 de agosto

Novas Novas

Vinte anos da primeira 
película europea  
de animación dixital,  
feita en Galicia
Chega a San Sadurniño a mostra interactiva “20 anos de O bosque animado”, primeira 
longametraxe europea de animación 3D, produto feito en Galicia pola coruñesa Dygra 
Films e todo un éxito de crítica e taquilla. 
 
Este ano fanse dúas décadas da estrea desta película pioneira dirixida por Manolo Gómez e 
Ángel de la Cruz e por iso a Deputación da Coruña organizou unha mostra itinerante que 
traerá á galería municipal paneis explicativos sobre o proceso de creación da historia -
inspirada no libro de Wenceslao Fernández Flórez- e dos personaxes, xunto con modelos 
utilizados como referencia para a animación dixital. 
 
O filme levou unha chea de galardóns internacionais e dous premios Goya, un dos cales tamén 
se poderán ver na exposición. Ademais hai previstas varias actividades paralelas coa rapazada 
das que se informará nos días previos á apertura da exposición. 
 
“20 anos de O bosque animado” pode visitarse durante todo o mes de setembro nos horarios de 
atención ao público das oficinas municipais: de 8:30 a 14:30h de luns a venres. 

A EIM A Rolada empeza curso 
o 7 de setembro con prazas 
dispoñibles en todas as aulas
As familias con crianzas matriculadas na escola infantil están convocadas a unha xuntanza 
informativa que se celebrará no Salón de Plenos o luns 5 de setembro ás 19:00h, de cara a 
comezar ao día seguinte -6 de setembro- coas entrevistas individuais previas ao inicio do 
curso, que botará a andar o mércores 7 de setembro co período de adaptación. 
 
No momento de elaborar esta información existe unha ocupación de 22 prazas, 1 para a 
unidade de 0 a 1 anos, 10 para a unidade de 1 a 2 anos e 11 para a unidade de 2 a 3, de 
modo que o centro aínda dispón de polo menos 16 vacantes nas tres unidades. 
 
As familias que precisen deste recurso educativo e de conciliación poderán solicitalo en 
calquera momento. Cabe recordar que a partir deste mesmo curso o servizo será gratuíto. 
 
Para calquera dúbida ou información pódese contactar coa Educadora familiar no enderezo 
pilar.calvo@sansadurnino.gal ou no teléfono 981 490 027 ext1. 

Pilates como 
actividade 
municipal a partir 
de setembro

O Concello colabora co ximnasio Beni-Gym para ofertar de novo a partir 
do 5 de setembro clases de pilates para a veciñanza, como parte da 
programación das actividades culturais e deportivas do curso 
2022/2023. A actividade desenvolverase os luns e mércores na Casa 
da Cultura cos horarios doutros anos: de 20 a 21:00h o primeiro 
grupo e de 21:00 a 22:00h o segundo, cun máximo de 15 persoas 
en cada un deles. 
 
Para anotarse hai que chamar ao 665 957 056. O prezo son 28 euros 
ao mes para persoas empadroadas en San Sadurniño e 33 para as 

provenientes doutros concellos. As sesións semanais prolongaranse ata 
o 30 de xullo do ano que vén. 
 
Reservas de espazos 
En relación co uso de instalacións municipais, desde o departamento de 
Cultura recordan que desde o 16 de agosto estará aberto o prazo de 
solicitude de instalacións deportivas e culturais de titularidade 
municipal de cara ao próximo curso. As peticións -como solicitude 
xenérica- deben presentarse no rexistro municipal ou a través da Sede 
Electrónica.  

do 1 ao 30 de setembro, 

Galería do Concello



Novas Novas

Vinte anos da primeira 
película europea  
de animación dixital,  
feita en Galicia
Chega a San Sadurniño a mostra interactiva “20 anos de O bosque animado”, primeira 
longametraxe europea de animación 3D, produto feito en Galicia pola coruñesa Dygra 
Films e todo un éxito de crítica e taquilla. 
 
Este ano fanse dúas décadas da estrea desta película pioneira dirixida por Manolo Gómez e 
Ángel de la Cruz e por iso a Deputación da Coruña organizou unha mostra itinerante que 
traerá á galería municipal paneis explicativos sobre o proceso de creación da historia -
inspirada no libro de Wenceslao Fernández Flórez- e dos personaxes, xunto con modelos 
utilizados como referencia para a animación dixital. 
 
O filme levou unha chea de galardóns internacionais e dous premios Goya, un dos cales tamén 
se poderán ver na exposición. Ademais hai previstas varias actividades paralelas coa rapazada 
das que se informará nos días previos á apertura da exposición. 
 
“20 anos de O bosque animado” pode visitarse durante todo o mes de setembro nos horarios de 
atención ao público das oficinas municipais: de 8:30 a 14:30h de luns a venres. 

A EIM A Rolada empeza curso 
o 7 de setembro con prazas 
dispoñibles en todas as aulas
As familias con crianzas matriculadas na escola infantil están convocadas a unha xuntanza 
informativa que se celebrará no Salón de Plenos o luns 5 de setembro ás 19:00h, de cara a 
comezar ao día seguinte -6 de setembro- coas entrevistas individuais previas ao inicio do 
curso, que botará a andar o mércores 7 de setembro co período de adaptación. 
 
No momento de elaborar esta información existe unha ocupación de 22 prazas, 1 para a 
unidade de 0 a 1 anos, 10 para a unidade de 1 a 2 anos e 11 para a unidade de 2 a 3, de 
modo que o centro aínda dispón de polo menos 16 vacantes nas tres unidades. 
 
As familias que precisen deste recurso educativo e de conciliación poderán solicitalo en 
calquera momento. Cabe recordar que a partir deste mesmo curso o servizo será gratuíto. 
 
Para calquera dúbida ou información pódese contactar coa Educadora familiar no enderezo 
pilar.calvo@sansadurnino.gal ou no teléfono 981 490 027 ext1. 

Pilates como 
actividade 
municipal a partir 
de setembro

O Concello colabora co ximnasio Beni-Gym para ofertar de novo a partir 
do 5 de setembro clases de pilates para a veciñanza, como parte da 
programación das actividades culturais e deportivas do curso 
2022/2023. A actividade desenvolverase os luns e mércores na Casa 
da Cultura cos horarios doutros anos: de 20 a 21:00h o primeiro 
grupo e de 21:00 a 22:00h o segundo, cun máximo de 15 persoas 
en cada un deles. 
 
Para anotarse hai que chamar ao 665 957 056. O prezo son 28 euros 
ao mes para persoas empadroadas en San Sadurniño e 33 para as 

provenientes doutros concellos. As sesións semanais prolongaranse ata 
o 30 de xullo do ano que vén. 
 
Reservas de espazos 
En relación co uso de instalacións municipais, desde o departamento de 
Cultura recordan que desde o 16 de agosto estará aberto o prazo de 
solicitude de instalacións deportivas e culturais de titularidade 
municipal de cara ao próximo curso. As peticións -como solicitude 
xenérica- deben presentarse no rexistro municipal ou a través da Sede 
Electrónica.  

do 1 ao 30 de setembro, 

Galería do Concello



Novas Novas

Aberto o prazo de inscrición en 
Espazos das Familias e nas 
actividades de Memoria Activa para 
persoas maiores

Outras axudas e subvencións:
•DOG núm. 124, do 30/06/2022. Bases reguladoras das subvencións 
do Programa de bono alugueiro mocidade. Obxecto: axudas de ata 
250 € por dous anos para os gastos de alugueiro de menores de 36 
anos, con contrato de alugamento ou de cesión de uso, e unha fonte 
regular de ingresos. Persoas beneficiarias: menores de 36 anos que 
cumpran cos requisitos. Prazo de solicitude: 31/10/2022 ou ata o 
esgotamento do crédito. Nota: esta é unha convocatoria NON 
COMPETITIVA, polo que as axudas se distribúen por orde de solicitude 
ata que se acabe o crédito. 
 
•DOG núm. 126, do 04/07/2022. Bases reguladoras para a concesión 
de subvencións públicas, destinadas ao financiamento do Programa 
Muller 22. Obxecto: incentivos á contratación indefinida inicial a 
tempo completo de mulleres desempregadas entre o 01/01/2022 e 
30/09/2022. Persoas beneficiarias: persoas empregadoras e as 
empresas. Prazo de solicitude: 30/09/2022. 
 
•DOG núm. 135, do 15/07/2022. Bases reguladoras para a concesión 
de subvencións para a adquisición de bicicletas con pedaleo asistido. 
Obxecto: subvencións para a adquisición bicicletas novas con pedaleo 
asistido en establecementos comerciais. Persoas beneficiarias: persoas 

físicas maiores de idade. Prazo de solicitude: entre o 01/08/2021 ás 
10:00 e o 15/11/2022. Notas: 1) esta é unha convocatoria NON 
COMPETITIVA, polo que as axudas se distribúen por orde de solicitude 
ata que se acabe o crédito; 2) As solicitudes fanse directamente no 
establecemento de venda de bicicletas 
 
•DOG núm. 143, do 28/07/2022. Bases reguladoras das axudas á 
implantación de solucións avanzadas para o desenvolvemento da 
economía circular. Obxecto: subvencións colectivas ou individuais para 
proxectos de desenvolvemento e implantación de solucións avanzadas 
para a produción, transporte e distribución de materias primas, 
compoñentes, semielaborados e produtos finais, acadando reducións 
e aforros na utilización de recursos naturais, auga e enerxía e 
diminucións na xeración de refugallos. Persoas beneficiarias: pequenas 
e medianas empresas. Prazo de solicitude: 08/09/2022 
 
Para obter máis información sobre estas e outras axudas 
pódense consultar en internet os respectivos diarios oficiais 
nos enderezos sinalados, ou abonda poñerse en contacto co 
Técnico de desenvolvemento territorial de San Sadurniño 
(981 490 027).

O lar dos paxariños
O lugar do Castelo, en Naraío, conta desde hai uns meses cun novo -e novidoso- 
proxecto empresarial que ten na paisaxe e na tranquilidade da zona un dos seus 
principais valores. A iniciativa denomínase “O lar dos paxariños” e ofrece a 
posibilidade de perderse, desconectar, osixenarse e descansar con múltiples 
actividades en plena natureza, xa sexa ao aire libre ou nunha casa de labranza 
recentemente rehabilitada que se encontra algo máis arriba da fortaleza 
medieval. 
 
Ioga, meditación, danza, sendeirismo e mesmo “baños de bosque” 
son só algunhas das actividades que organizan as súas promotoras, coas que 
podedes contactar para ampliar información nos teléfonos 679 610 481 e 639 
315 360, no correo olardospaxarinos@gmail.com ou no seu Instagram, 
@olardopaxarinos 

Iniciativas empresariais de nova creación:

Convocatoria das bolsas escolares
Aínda que xa o recollemos no anterior boletín, volvemos recordar que as axudas para bolsas escolares de cara ao curso 2022-
2023 poderán solicitarse entre o 29 de agosto e o 19 de setembro, ambos días incluídos. A partida económica total ascende a 
25.000 euros destinados a estudos obrigatorios e posobrigatorios e incluso reserva unha cantidade para o ciclo de 2º de 
Educación Infantil. Os importes e os criterios para acceder ás bolsas son os mesmos que o ano pasado, coa diferencia de que este 
ano aumentan os umbrais de renda e, polo tanto, serán máis as familias que poderán percibir as axudas.

A distribución dos 25.000 euros prevese da seguinte maneira: 10.750 
para estudos obrigatorios, outros 10.750 euros para postobrigatorios, 
1.500€ para 2º Ciclo de Educación Infantil (ao que só o Concello lle 
outorga axudas) e 2.000 euros de reserva para atender posibles 
situacións socioeconómicas especiais. 
 
As contías máximas das axudas por solicitude son as mesmas que o 
ano pasado: ata 100 euros para 2º de Educación Infantil, 200 euros 
de tope por alumno/a en estudos obrigatorios e ata 800 no caso dos 
postobrigatorios. 
 
Os umbrais de renda que dán acceso ás axudas soben até 12.000 
euros no caso de 2º de Educación Infantil e a 25.000 euros nas bolsas 

de estudos postobrigatorios. 
 
Igual que o ano pasado, a achega para a formación obrigatoria 
seguirá vinculada co cheque para material que outorga a Xunta, de 
maneira que non está suxeita a xustificación perante o Concello de 
niveis de renda. Dito doutro modo, para obter a bolsa municipal de 
ata 200 euros (a contía final dependerá do número de solicitudes) 
abondará con presentar a documentación esixida nas bases 
acompañada da certificación expedida polo CPI conforme a nena ou 
neno é beneficiario do cheque autonómico. 
 
As bases completas poden consultarse no BOP nº 104 do 2 de 
xuño e na web www.sansadurnino.gal.

do 29 de agosto ao 19 de setembro

Aínda que seguimos en pleno verán, as áreas de Igualdade e Servizos 
Sociais xa andan cos preparativos do novo curso tanto no programa 
Espazos das Familias como nos obradoiros de Memoria Activa para 
persoas maiores. 
 
Por partes. Espazos das Familias é unha iniciativa dirixida a 
familias con nenas e nenos de 0 a 3 anos que ten como finalidade 
ofrecerlles un tempo compartido que se aproveita para  xogar e 
aprender distintos aspectos sobre a crianza das súas fillas e fillos. Os 
Espazos -que seguen a estela do desaparecido Preescolar na casa- 
desenvolveranse na Casa da Cultura cada quince días entre outubro 
deste ano e maio do que vén. Para anotarse hai que contactar coa 
Educadora Familiar en pilar.calvo@sansadurnino.gal ou no 981 490 

027 ext.1. O prazo remata o 30 de setembro e os horarios e 
datas concretas consensuaranse co grupo participante. 
 
No caso de Memoria Activa, orientada a persoas maiores de 55 
anos, este ano o Concello contará co apoio técnico de AFAL 
Ferrolterra. A entidade proporá exercicios moi sinxelos para manter 
esperta a mente, previndo desta maneira as perdas de memoria e 
anticipando a detección de calquera proceso de deterioramento 
cognitivo. Esta proposta comezará en outubro nos locais sociais onde 
se formen grupos con datas e horarios aínda por determinar.  
O prazo de inscrición tamén remata o 30 de setembro e 
cómpre apuntarse en pilar.calvo@sansadurnino.gal ou no 
teléfono 981 490 027 ext.1 

Aberto o prazo de inscrición en 
Espazos das Familias e nas 
actividades de Memoria Activa para 
persoas maiores

Outras axudas e subvencións:
•DOG núm. 124, do 30/06/2022. Bases reguladoras das subvencións 
do Programa de bono alugueiro mocidade. Obxecto: axudas de ata 
250 € por dous anos para os gastos de alugueiro de menores de 36 
anos, con contrato de alugamento ou de cesión de uso, e unha fonte 
regular de ingresos. Persoas beneficiarias: menores de 36 anos que 
cumpran cos requisitos. Prazo de solicitude: 31/10/2022 ou ata o 
esgotamento do crédito. Nota: esta é unha convocatoria NON 
COMPETITIVA, polo que as axudas se distribúen por orde de solicitude 
ata que se acabe o crédito. 
 
•DOG núm. 126, do 04/07/2022. Bases reguladoras para a concesión 
de subvencións públicas, destinadas ao financiamento do Programa 
Muller 22. Obxecto: incentivos á contratación indefinida inicial a 
tempo completo de mulleres desempregadas entre o 01/01/2022 e 
30/09/2022. Persoas beneficiarias: persoas empregadoras e as 
empresas. Prazo de solicitude: 30/09/2022. 
 
•DOG núm. 135, do 15/07/2022. Bases reguladoras para a concesión 
de subvencións para a adquisición de bicicletas con pedaleo asistido. 
Obxecto: subvencións para a adquisición bicicletas novas con pedaleo 
asistido en establecementos comerciais. Persoas beneficiarias: persoas 

físicas maiores de idade. Prazo de solicitude: entre o 01/08/2021 ás 
10:00 e o 15/11/2022. Notas: 1) esta é unha convocatoria NON 
COMPETITIVA, polo que as axudas se distribúen por orde de solicitude 
ata que se acabe o crédito; 2) As solicitudes fanse directamente no 
establecemento de venda de bicicletas 
 
•DOG núm. 143, do 28/07/2022. Bases reguladoras das axudas á 
implantación de solucións avanzadas para o desenvolvemento da 
economía circular. Obxecto: subvencións colectivas ou individuais para 
proxectos de desenvolvemento e implantación de solucións avanzadas 
para a produción, transporte e distribución de materias primas, 
compoñentes, semielaborados e produtos finais, acadando reducións 
e aforros na utilización de recursos naturais, auga e enerxía e 
diminucións na xeración de refugallos. Persoas beneficiarias: pequenas 
e medianas empresas. Prazo de solicitude: 08/09/2022 

pódense consultar en internet os respectivos diarios oficiais 
nos enderezos sinalados, ou abonda poñerse en contacto co 

podedes contactar para ampliar información nos teléfonos 679 610 481 e 639 
315 360, no correo olardospaxarinos@gmail.com ou no seu Instagram, 
@olardopaxarinos 

Iniciativas empresariais de nova creación:

Convocatoria das bolsas escolares
Aínda que xa o recollemos no anterior boletín, volvemos recordar que as axudas para bolsas escolares de cara ao curso 2022-
2023 poderán solicitarse entre o 29 de agosto e o 19 de setembro, ambos días incluídos. A partida económica total ascende a 
25.000 euros destinados a estudos obrigatorios e posobrigatorios e incluso reserva unha cantidade para o ciclo de 2º de 
Educación Infantil. Os importes e os criterios para acceder ás bolsas son os mesmos que o ano pasado, coa diferencia de que este 
ano aumentan os umbrais de renda e, polo tanto, serán máis as familias que poderán percibir as axudas.

A distribución dos 25.000 euros prevese da seguinte maneira: 10.750 
para estudos obrigatorios, outros 10.750 euros para postobrigatorios, 
1.500€ para 2º Ciclo de Educación Infantil (ao que só o Concello lle 
outorga axudas) e 2.000 euros de reserva para atender posibles 
situacións socioeconómicas especiais. 
 
As contías máximas das axudas por solicitude son as mesmas que o 
ano pasado: ata 100 euros para 2º de Educación Infantil, 200 euros 
de tope por alumno/a en estudos obrigatorios e ata 800 no caso dos 
postobrigatorios. 
 
Os umbrais de renda que dán acceso ás axudas soben até 12.000 
euros no caso de 2º de Educación Infantil e a 25.000 euros nas bolsas 

de estudos postobrigatorios. 
 
Igual que o ano pasado, a achega para a formación obrigatoria 
seguirá vinculada co cheque para material que outorga a Xunta, de 
maneira que non está suxeita a xustificación perante o Concello de 
niveis de renda. Dito doutro modo, para obter a bolsa municipal de 
ata 200 euros (a contía final dependerá do número de solicitudes) 
abondará con presentar a documentación esixida nas bases 
acompañada da certificación expedida polo CPI conforme a nena ou 
neno é beneficiario do cheque autonómico. 
 
As bases completas poden consultarse no BOP nº 104 do 2 de 
xuño e na web www.sansadurnino.gal.

do 29 de agosto ao 19 de setembro

Aínda que seguimos en pleno verán, as áreas de Igualdade e Servizos 
Sociais xa andan cos preparativos do novo curso tanto no programa 
Espazos das Familias como nos obradoiros de Memoria Activa para 
persoas maiores. 
 
Por partes. Espazos das Familias é unha iniciativa dirixida a 
familias con nenas e nenos de 0 a 3 anos que ten como finalidade 
ofrecerlles un tempo compartido que se aproveita para  xogar e 
aprender distintos aspectos sobre a crianza das súas fillas e fillos. Os 
Espazos -que seguen a estela do desaparecido Preescolar na casa- 
desenvolveranse na Casa da Cultura cada quince días entre outubro 
deste ano e maio do que vén. Para anotarse hai que contactar coa 
Educadora Familiar en pilar.calvo@sansadurnino.gal ou no 981 490 

027 ext.1. O prazo remata o 30 de setembro e os horarios e 
datas concretas consensuaranse co grupo participante. 
 
No caso de Memoria Activa, orientada a persoas maiores de 55 
anos, este ano o Concello contará co apoio técnico de AFAL 
Ferrolterra. A entidade proporá exercicios moi sinxelos para manter 
esperta a mente, previndo desta maneira as perdas de memoria e 
anticipando a detección de calquera proceso de deterioramento 
cognitivo. Esta proposta comezará en outubro nos locais sociais onde 
se formen grupos con datas e horarios aínda por determinar.  
O prazo de inscrición tamén remata o 30 de setembro e 

teléfono 981 490 027 ext.1 



Nº 131 

agosto - setembro 2022 

Envio sen enderezo postal

Concello de San Sadurnino 

O Casal 16 

15560 San Sadurnino 

T. 981 490 027

 de San Sadurniño

Novas

A Rolada empeza curso 
o 7 de setembro

20 anos do filme  
“O Bosque animado”

Solicitude das axudas para 
entidades e das bolsas escolares

San Sadurniño volve converterse en plató de 
cine na primeira fin de semana de setembro

Sábado 27 de agosto:  
XIII Feira Rural de San Sadurniño
A finca da Cortiña converterase o último sábado de agosto no 
lugar de referencia para reivindicar, un ano máis, o potencial 
que ten o noso medio rural como espazo vivo e cheo de 
oportunidades para un desenvolvemento sostible. A Feira 
Rural chega á 13ª edición con moita variedade de produto 
fresco e elaborado, maquinaria, flor e planta, artesanía e 
artigos de segunda man. Ademais tamén haberá tres 
exhibicións caninas, catas, obradoiros infantís, sorteos e o 
tradicional concurso de froita autóctona da zona con premios 
para os mellores lotes. 
 
Este ano un dos protagonistas será o Centro de transformación 
agroalimentaria A Fusquenlla, que está botando a andar en Moeche coa 
elaboración das primeiras conservas de horta e froita, principalmente 
marmeladas, pezas confeitadas en almibre e zumes.  
 
Na Feira Rural poderemos probar algúns dos seus produtos e 
informarnos sobre como entrar formar parte deste proxecto 
colaborativo que nos ofrece os medios e a formación necesaria para 

dárlles aos excedentes da terra -e ao mel- un maior valor engadido. 
Podedes ampliar información na web www.afusquenlla.gal. 
 
Pero o sábado 27 de agosto teremos máis cousas nun programa 
ininterrompido que arrancará ás 10 da mañá e que se prolongará ata 
pasadas as 8 da tarde: visitas á horta de conservación de froiteiras Carlos 
Fornos con prácticas de poda e enxertado, obradoiros de lambetadas 
con froita para a rapazada, exhibición de acurrado de ovellas con cans e 
concurso morfolóxico da Raza Can de Palleiro, demostracións de 
zapataría artesá, sorteos de vales canxeables no comercio local, música 
ao vivo coa AC Aires da Ría, cantares do Cego de Matamá e Aldariña de 
Candeán... e, por suposto, o o concurso de froita no que cumprirá 
inscribirse o mesmo día. 
 
Toda a información sobre a feira pode consultarse na web 
www.sansadurnino.gal, onde tamén se encontran as bases do 
concurso da froita autóctona e as follas de solicitude para os expositores 
e expositoras que queiran vir vender o seu produto. O último día para 
solicitar espazo nos sendeiros da Cortiña é o 23 de agosto ás 14:00h. 

Regresa o  
Chanfaina Lab

Tras dous anos de parón, volve o encontro audiovisual Chanfaina Lab 
que nos últimos anos converteu San Sadurniño en referente da 
creación audiovisual. O evento desenvolverase os días 1, 2, 3 e 4 de 
setembro, xuntando nunha mesma contorna colaborativa a cineastas 
locais e a nomes de fóra de San Sadurniño co obxectivo de que 
compartan a experiencia de crear nunha fin de semana unha peza 
audiovisual de temática libre pero que represente dalgún xeito a 
paisaxe física e/ou humana de San Sadurniño. 
 
Así, o xoves 1 e venres 2 de setembro, o director Fran X. 
Rodríguez ofrecerá un taller técnico centrado na montaxe e outro 
na correcta gravación de sonido directo. Fai falla inscrición 
previa. 
 
Na noite do xoves estréase a sección “Clásicos Chanfaina Lab”, 
que recupera varias das pezas producidas en edicións anteriores, a 
xeito de resume da “paisaxe humana de San Sadurniño”. 
 
Ao longo do venres comezarán a chegar as creadoras e creadores 
participantes, que se reunirán á tardiña na tradicional “Eira de 
cineastas”, momento de presentarse e de mostraren un fragmento 
representativo da súa obra. Antes diso plantarán na Cortiña unha 

árbore conmemorativa da presente edición e visitarán exposición “20 
anos de O bosque Animado”. 
 
O sábado 3 de setembro será un día de gravacións polo territorio 
que concluirá á noite coa proxección especial e gratuíta de 
“Malencolía”, último filme de Alfonso Zarauza. Será o propio 
director quen presente a película, que irá seguida dun pequeno 
coloquio sobre a creación audiovisual en Galicia. 
 
O domingo 4 de setembro, segundo día de gravacións en distintos 
puntos do noso concello, a xornada rematará á tarde coa proxección das 
producións dirixidas en 2021 e 2022 por cineastas que participan ou 
participaron no Chanfaina. 
 
Os horarios definitivos dos obradoiros e das proxeccións publicaranse 
dentro duns días na web municipal. Porén, quen queira ir anotándose 
nas actividades formativas -gratuítas-, facer unha curta durante esa fin 
de semana ou botar unha man na produción -axudándolle ás creadoras 
e creadores a localizar, facéndolles de guía polo territorio,  
colaborando na parte técnica, etc.-, pode enviar un correo a  
agustin.perez@sansadurnino.gal ou chamar ao teléfono 616 332 919. 
As curtas do VII Chanfaina Lab estrearanse no mes de febreiro. 




